Alzeihmer

Kò a mami pa bon, i dwèt ka fè tansyon.
Manman èvè tati chayé-y an konsiltasyon.
Yo rètouné vèw midi é dèviné ka manman di !

Rèpriz:
Manman di : « doktè di mami Alzheimer »
An di manman souplé di doktè asé rakonté bétiz
Mami pa maldad, souplé ba-y on favè
Menmsi sé jou-la an vwè i ka konfonn Loik é Lévi.
An pa ka konpwann jan maladi-lasa vin.
Lè yo di mwen sa, an konpwann sé té on pwason-d-avril, an pa bizen sav !

An pa vin manjé on pwason sanmdi.
Mami, pa ni lontan an té pwézanté-w an chabin
Mè doktè di ou pa ka sonjé lèwvwè nou té timoun
An pé pa kwè kè ou oubliyé Vava, Gari é Lilou
An ka pansé sé on ti jé paran ka fè épi nou.
Komkwa ou pa sa Mimi awtis kè i ka pozé dé son ki lou.

Rèpriz 
Di doktè an vé pa dyagnòstik-lasa !

I pa konnèt fanm solid-lasa !
Awlèt Sizik, Léa, Viktwa : mi sé sa i té ni a sav !
Mami, ainsi va la vie !  Toutmoun ka ni oubli !
An sav ou po ko paré lésé ti kaz-la vid 

Mwen… ou sav jan ti boug a-w savan !
An senten rapò a mèdsen-la ni fot adan.
An ka entèwdi-yo dè fè-w pran médikaman !
Pas mwen pa kon tati ka kwè sa mèdsen-la ka di.

Rèpriz
An fèt an té ja rèmawké kè ou té ka twonpé-w an chimen.
An jou ou menm palé dè mwen konsi an té lékol-primè.
Défwa an té ka pasé vwè'w, ou pa menm té ka fann si mwen,
An té ka di-mwen kè pétèt ou pa té ka dimè
Jou-la ou kriyé-mwen : «  étranjé ! », an konpwann sé té on jé,
An pa di ayen, pé pa èspliké jan an santi-mwen 

Jou-lasa an santi ni on danjé, an santi mami chanjé
Ou pa di ayen, magré chòt an mwen té désann si mwen … mami !
Mami, mami mami
Mami, mami, mami
Mami, mami Yeah eah!
Rèpriz

Loik é Lévi
Mami, mami
Mami, mai
Oh oh!! Yeah yeah yeah!!

